
ՄԻՋԵՎ

              Հայաստանը և Ֆրանսիան, սույն համաձայնագրով, այսուհետ` «Կողմերը»,   

ՆԱԽԱԲԱՆ

Նշելով, որ Կողմերը ցանկանում են ամրապնդել բարեկամական և համագործակցության կապերը,

Ցանկանալով ուժեղացնել և ընդարձակել ֆինանսատնտեսական համագործակցությունը,

Ընդունելով, որ Զարգացման ֆրանսիական գործակալությունը (այսուհետ` «ԶՖԳ» և դրա մասնավոր սեկտորի զարգացման ֆինանսավորման նպատակով մասնագիտացված Տնտեսական համագործակցության խթանման և մասնակցության (այսուհետ`ՊՐՈՊԱՐԿՈ) մասնաճյուղը, հանդես գալով որպես «ԶՖԳ Խումբ», գործունեություն են ծավալում Հայաստանի տարածքում,
Հիշելով, որ ԶՖԳ Խումբը զարգացող երկրներին օժանդակություն ցուցաբերող ֆինանսական կառույց է և գործունեություն է ծավալում ավելի քան 80 (ութսուն) երկրներում շուրջ 60 (վաթսուն) տեղական ներկայացուցչական գրասենյակների միջոցով,

Նշելով, որ Ֆրանսիայի դրամավարկային և ֆինանսական օրենսգրքի R 516-3- R 516-20 հոդվածներով ղեկավարվող առևտրաարդյունաբերական պետական հաստատություն ԶՖԳ-ն.
· զարգացող, նորաստեղծ երկրներում և ֆրանսիական անդրծովյան տարածքներում պայքարում է աղքատության դեմ, սատարում է տնտեսական աճին և մասնակցում պետական ունեցվածքի պահպանմանը,
· գտնվում է Ֆրանսիայի արտաքին գործերի, էկոնոմիկայի և ֆինանսների, անդրծովյան տարածքների և ներքին գործերի նախարարությունների ենթակայության տակ: Այսպիսով, այն գործում է այդ նախարարությունների հսկողության տակ և սերտ համագործակցում դրանց հետ,
· հիմնականում միջամտում է տվյալ երկրի ներդրումային գերակա ծրագրերի շրջանակում դրամաշնորհների, երկարաժամկետ վարկերի և պետությանը, տեղական ինքնակառավարման մարմիններին, պետական ֆինանսական ձեռնարկություններին կամ հաստատություններին տրված երաշխիքներին միջոցով, կամ իր գործունեության շրջանակում ձեռնարկություններում մասնակցություն ունենալով, 
· ինչպես նաև առաջարկում է խորհրդատվական, վերապատրաստման և տեխնիկական աջակցության ծառայությունների տրամադրում,
Նշելով, որ 1977-ին ստեղծված ֆրանսիական օրենսդրությամբ առաջնորդվող կառույց ՊՐՈՊԱՐԿՈ-ն.
· զարգացման ֆինանսական հաստատություն է գլխավորապես ԶՖԳ-ի սեփականությունն է, իսկ աշխատակազմը ամբողջապես ԶՖԳ-ից է, 
· որի հիմնական նպատակն է` օժանդակել մասնավոր ներդրումներին նորաստեղծ և զարգացող երկրներում ի նպաստ կայուն զարգացման և Զարգացման հազարամյակի  նպատակների,
· ֆինանսավորում է տնտեսապես կենսունակ, սոցիալապես արդար, բնապահպանական և ֆինանսական առումներով արդյունավետ ծրագրեր,
· ներդրումներ է կատարում աշխարհագրական տարբեր դիրքերում գտնվող` ամենախոշոր զարգացող, ինչպես նաև ամենաաղքատ երկրներում, մասնավորապես` Աֆրիկայում, սոցիալական և բնապահպանական պատասխանատվությամբ բարձր պահանջներով,
· առաջարկում է զարգացող երկրներում մասնավոր ներդրողների հատուկ պահանջներին համապատասխան ֆինանսական գործիքներ (վարկեր, սեփական միջոցներ, սեփական միջոցներին համարժեք գործիքներ, երաշխիքներ և ֆինանսական ինժեներիա), 
· գործում է միայն այն դեպքում, երբ տեղական ոչ մի ֆինանսական հաստատություն չի կարող առաջարկել նույնանման ծառայություններ կամ ֆինանսական գործիքներ, 
Մտաբերելով, որ Կողմերի ընդհանուր շահերից է բխում կնքել սույն համաձայնագիրը (այսուհետ` <<Համաձայնագիր>>), որը թույլ կտա ԶՖԳ Խմբին ֆինանսատեխնիկական օժանդակություն ցուցաբերել Հայաստանի Հանրապետությունում ըստ տնտեսական, քաղաքական և սոցիալական զարգացման նպատակների,
Ընդգծելով, որ Հայաստանի Հանրապետությունը ցանկանում է որոշակի արտոնություններ և առավելություններ տրամադրել ԶՖԳ Խմբին հեշտացնելու համար վերջինիս առաքելությունը զարգացման ֆինանսավորման հայկական քաղաքականության շրջանակում, 

Նշելով, որ ԶՖԳ խմբի և ՊՐՈՊԱՐԿՈ-ի գործունեությունը որը կերպ չի ազդում Հայաստանի Հանրապետության ինքնիշխանության վրա, չի ենթադրում որևէ միջամտություն կողմերի ներքին գործերին կամ կողմերի իրավահավասարության սկզբունքի խախտում: 

Կողմերը համաձայնվեցին հետևյալի մասին.
ՀՈԴՎԱԾ 1
 ՀԱՄԱՁԱՅՆԱԳՐԻ ԱՌԱՐԿԱՆ
ԶՖԳ Խումբը պաշտոնապես լիազորված է տրամադրել ֆինանսական և տեխնիկական օժանդակություն Հայաստանի Հանրապետությանը:
Սույն Համաձայնագրի նպատակն է ճշգրտել ԶՖԳ Խմբի Հայաստանի Հանրապետությունում հաստատվելու և գործունեությանն առնչվող կանոնները: Այն մասնավորապես սահմանում է Հայաստանի Հանրապետությունում ԶՖԳ Խմբի կարգավիճակի և գործունեության իրավաբանական, հարկային, ֆինանսական և այլ պայմանները:

ՀՈԴՎԱԾ 2

 ԶՖԳ ԽՄԲԻ ԻՐԱՎԱԲԱՆԱԿԱՆ ԿԱՐԳԱՎԻՃԱԿԸ
ԶՖԳ-ն և ՊՐՈՊԱՐԿՈ-ն օգտվում են իրավաբանական անհրաժեշտ իրավազորություններից Հայաստանի Հանրապետությում իրենց գործունեության իրականացման համար:
ԶՖԳ և ՊՐՈՊԱՐԿՈ-ն մասնավորապես կարող են` 
ա) իրականացնել անհրաժեշտ ցանկացած օրինական գործունեություն Համաձայնագրում սահմանված առաքելությունների իրականացման համար, 
բ) ձեռք բերել և տնօրինել անշարժ և շարժական գույք, այդ թվում` վաճառել, վարձակալել, վարձով տալ կամ տնօրինել իրենց պատկանող ցանկացած տեսակի անշարժ և շարժական գույք (տրամադրել կամ օգտվել գրավադրումներից կամ գույքի  նկատմամբ գոյություն ունեցող այլ  իրավունքից կամ արտոնությունից) 
գ ) բանակցել և կնքել  ցանկացած տեսակի պայմանագրեր, համաձայնագրեր,
դ) ընդունել Հայաստանի Հանրապետության, ինչպես նաև պետական կամ մասնավոր կառույցի կողմից տրամադրած ցանկացած տեսակի երաշխիքներ կամ  պարտավորությունների կատարման ապահովումներ, 
ե) աշխատանքի ընդունել Հայաստանի Հանրապետության, Ֆրանսիայի Հանրապետության և այլ քաղաքացիություն ունեցող աշխատակիցների, 
զ) ներկայանալ դատական համապատասխան ատյաններում որպես հայցվոր կամ պատասխանող, հարուցել կամ մասնակցել տեղական կամ պետական մարմինների համապատասխան վարչական վարույթներին:
ՀՈԴՎԱԾ 3

ԶՖԳ ԽՄԲԻ ԼԻԱԶՈՐՎԱԾ ԳՈՐԾՈՒՆԵՈՒԹՅՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ
3.1 Ի կիրառումն Համաձայնագրով սահմանված դրույթների, ԶՖԳ–ն և ՊՐՈՊԱՐԿՈ-ն նախաձեռնում են հետևյալը.
ա) տրամադրել ֆինանսական օժանդակություն (Եվրոյով,  ԱՄՆ դոլարով կամ այլ արտարժույթով) կամ ցուցաբերել տեխնիկական աջակցություն Հայաստանի Հանրապետությանը, պետական կամ մասնավոր ձեռնարկություններին, պետական կամ մասնավոր ֆինանսական կամ բանկային հաստատություններին, ինչպես նաև մասնավոր կամ ազգային, պետական, օտարերկրյա, միջազգային կազմակերպություններին և Հայաստանի Հանրապետությունում գործունեություն վարող կամ հաստատված բոլոր օրինական կառույցներին, 
բ) անարգել ձեռք բերել օտարերկրյա բոլոր ձեռնարկությունների (անկախ ձևից) կապիտալների մասնաբաժիններ, ներդրումներ կատարել ներդրումային ֆոնդերում, ազատ տնօրինել  կամ օտարել նրանց մասնաբաժինները ազգային կամ օտարերկրյա իրավաբանական կամ ֆիզիկական անձանց,
գ) խորհրդատվական, տեխնիկական օժանդակության, վերապատրաստման, վերլուծական ծառայություններ տրամադրել պետական կամ մասնավոր կառույցներին:
3.2 Վերոհիշյալ գործունեություններից յուրաքանչյուրն իրականացվում է համապատասխան պայմանագրի կամ համաձայնագրի հիման վրա, որով սահմանվում են շահագրգիռ կողմերի պարտավորությունները և հանձնառություններն ըստ գործունեության ոլորտի կամ գործողության տեսակի: Կողմերից յուրաքանչյուրը պարտավորվում է հնարավորության սահմաններում աջակցել սույն Համաձայնագրի ուժի մեջ մտնելու համար անհրաժեշտ ընթացակարգերի ապահովմանը: 
3.3 Համաձայնագրի 2 և 3 հոդվածներով սահմանված ԶՖԳ Խմբի գործունեության իրականացման համար չեն պահանջվում օրենսդրական, կանոնակարգող կամ վարչական բնույթի թույտվություններ, չսահմանափակելով թույլտվությունները, արտոնագրերը, որոնք ԶՖԳ Խմբի  տեղական պայմանավորվող կողմերը կարող են պարտավորվել ձեռք բերել:
3.4 Գործունեության իրականացման նպատակով ԶՖԳ-ի և /կամ ՊՐՈՊԱՐԿՈ-ի կողմից Հայաստանի Հանրապետության, հայկական պետական կամ մասնավոր սուբյեկտի հետ կնքված պայմանագրերը պետք է կնքվեն հայերենով և ֆրանսերեն կամ կողմերի փոխադարձ համաձայնությամբ կարեղ ենք կնքվել այլ լեզվով: 
3.5 Գործունեության իրականացման նպատակով ԶՖԳ-ի և/կամ ՊՐՈՊԱՐԿՈ-ի կողմից Հայաստանի Հանրապետության, հայկական պետական կամ մասնավոր սուբյեկտի հետ կնքված համաձայնագրերը ենթակա են հայկական կամ ֆրանսիական իրավունքին և դատական մարմիններին կամ ընդհանուր համաձայնությամբ ընտրված միջազգային արբիտրաժային կամ տարակարծությունները կարգավորող այլ մարմնի իրավասություններին: Վերջիններիս կայացրած որոշումները կիրառվում են Կողմերի պետությունների տարածքներում:
ՀՈԴՎԱԾ 4
ԲԱՆԿԱՅԻՆ ԿԱՆՈՆԱԿԱՐԳ
4.1 ԶՖԳ-ի և/կամ ՊՐՈՊԱՐԿՈ-ի գործունեությունները նախապատրաստվում, սահմանվում և իրականացվում են Ֆրանսիայում տեղակայված գլխամասային գրասենյակից: 
4.2 ԶՖԳ-ն, ՊՐՈՊԱՐԿՈ-ն կամ նրանց ներկայացուցչական գրասենյակները Հայաստանի Հանրապետությունում չունեն բանկի կամ ֆինանսական հաստատության կարգավիճակ (սահմանված է ներքոգրյալ Հոդված 7-ում): Ուստի, դրանք չեն ենթարկվում բանկային կանոնակարգի դրույթներին, Հայաստանի Հանրապետության տարածքում հաստատված կամ գործունեություն ծավալող բանկերի կամ ֆինանսական հաստատությունների նկատմամբ կիրառվող օրենքներին և կանոնակարգերին: Մասնավորապես, Հայաստանի Հանրապետության տարածքում ԶՖԳ-ն, ՊՐՈՊԱՐԿՈ-ն ազատվում են (1) որևէ ծանուցման կամ հայտարարագրման պարտավորությունից, (2) բանկային ցանկացած թույլտվություն կամ լիցենզիա ունենալուց, (3) ռիսկերի կառավարման գործառությների պարտավորություններից, (4) նախազգուշական (պրուդենցիալ) պարտավորություններից, (5) որևէ պարտավորություններից դասակարգելու իրենց ակտիվներն ու պարտավորությունները կամ նույնանման ակտիվների կամ պարտավորությունների նկատմամբ պահուստներ ստեղծելուց, (6) Հայաստանի Հանրապետության օրենսդրությունից և կանոնակարգերից բխող վարչական պարտավորություններից, բացառությամբ վճարումների հաշվեկշռի հաստատման համար անհրաժեշտ տեղեկությունների տրամադրումը և բանկային ռիսկերի վերաբերյալ տեղեկատվության կենտրոնացումը: 
4.3 ԶՖԳ Խումբը կարող է օգտվել բանկային ռիսկերի մասին տեղեկատվության կենտրոնացված համակարգից: 
4.4 Ենթադրելով, որ Հայաստանի Հանրապետությունում կարող են ընդունվել վարկը սահմանափակող հատուկ կանոններ, կամ փոխանակման գործողությունների գրանցման կամ հայտագրման, վարկային կամ ՀՀ Կենտրոնական բանկին առընթեր ֆինանսական գործողություններ, սույն կանոնները և պահանջները չեն կիրառվելու ԶՖԳ Խմբի կողմից իրականացված տարադրամի փոխանակման, վարկային կամ ֆինանսական գործողությունների նկատմամբ:

ՀՈԴՎԱԾ 5
ՓՈԽԱՐԿԵԼԻՈՒԹՅՈՒՆ ԵՎ ՓՈԽԱՆՑՈՒՄ
5.1 Հայաստանը լիազորում է` 
(1) ԶՖԳ Խմբի ֆինանսավորման ցանկացած շահառուի կամ այդ ֆինանսավորման ցանկացած երաշխավորի (չսահմանափակելով երաշխիքի կամ պարտապանի գույքի վրա կալանք դնելու իրավունք ձևը), 
(2) Դրամական միջոցներ փոխանցող ցանկացած հայկական կամ արտասահմանյան միջանկյալ բանկի առկայություն, ինչպես նաև, 
(3) ԶՖԳ-ին և ՊՐՈՊԱՐԿՈ-ն լիազորված են. 
արտարժույթ փոխարկել փոխարկող միավորի և դրամական միջոցների սեփականատիրոջ համաձայնությամբ կամ գործարքի օրը ԿԲ սահմանած տոկոսադրույքով և Հայաստանի Հանրապետությունից անարգել, առանց սահմանափակման կամ նախնական ձևակերպումների դուրս փոխանցել ԶՖԳ Խմբի հասանելիք գումարները, մասնավորապես` (առանց սահմանափակման) ֆինանսավորումների մարման գումարները` մայր գումար, տոկոսներ, ուշացման դիմաց տոկոսներ, լրացուցիչ ծախսեր, Հայաստանի Հանրապետությունում ԶՖԳ Խմբի գործունեության արդյունքում գոյացած այլ գումարներ (այդ թվում` երաշխիքային և պարտապանի գույքի վրա կալանք դնելու իրավունքի ապահովում):
5.2 ԶՖԳ-ին և ՊՐՈՊԱՐԿՈ-ին նաև թույլատրվում է ցանկացած արտարժույթով բանկային հաշիվներ ունենալ Հայաստանի Հանրապետությունում, փոխարկել արտարժույթ փոխարկող միավորի և դրամական միջոցների սեփականատիրոջ համաձայնությամբ կամ գործարքի օրը ԿԲ սահմանած տոկոսադրույքով, Հայաստանի Հանրապետությունից անարգել, առանց սահմանափակման կամ նախնական ձևակերպումերի դուրս փոխանցել մասնաբաժինների, անշարժ կամ շարժական գույքի վաճառքից գոյացած գումարներ, շահաբաժիններ, օգուտ, կապիտալի աճ  (հավելաճ), եկամուտ, միջնորդավճար կամ ֆոնդեր, դատական/միջնորդ դատարանի որոշումով սահմանված վնասների փոխհատուցում և տոկոսներ, երբ վերջիններս վերաբերում են ԶՖԳ Խմբի Հայաստանի Հանրապետությունում կատարած ներդրումների մայր կամ դրան առնչվող գումարին:
5.3 Բացի այս, ԶՖԳ-ին և ՊՐՈՊԱՐԿՈ-ին թույատրվում է ուղղակի վճարումներ կատարել Հայաստանի Հանրապետության տարածքից դուրս գտնվող մատակարարներին, շահագրգիռ փոխառուին կամ շահառուին` փոխառության, ֆինանսական, փոխարկման կամ վարկի տեսքով, երբ դրանք օգտագործվում են Հայաստանի Հանրապետությունից դուրս գույք կամ ծառայություն ձեռք բերելու համար, ինչպես նաև Հայաստանի Հանրապետությունից դուրս տնօրինած արտարժույթների միջոցով իրենց վարկերը մարելու նպատակով:
5.4 Հայաստանի Հանրապետությունում հավատարմագրված և գործող բանկերին թույլատրվում է`

ա) փոխարկել ԶՖԳ Խմբի պարտապաններից ստացած դրամները արտարժույթի գործակալության և դրամական միջոցների սեփականատիրոջ համաձայնությամբ ցանկացած արտարժույթով կամ հաստատված փոխարկման օրը ԿԲ-ի կողմից սահմանած համապատասխամ արժույթով, և
բ) փոխարկել արտարժույթը փոխանցել ԶՖԳ Խմբի արտասահմանյան բանկային հաշիվների վրա (մասնավորապես` Ֆրանսիայում և ԱՄՆ-ում):

5.5 Այն դեպքում, եթե հայկական բանկերը մերժեն կամ չեն ունենա բավականաչափ արտարժույթ փոխարկման կամ փոխանցման համար, կամ որևէ այլ պատճառով հայկական բանկերին չի թույլատրվի փոխարկել և արտասահման փոխանցել ԶՖԳ Խմբի դրամները, Հայաստանի Հանրապետությունը, ՀՀ ԿԲ-ի միջոցով, պետք է ձեռնարկի հնարավոր սեղմ ժամկետներում, համապատասխան միջոցներ, փոխարկման օրը ՀՀ ԿԲ-ի կողմից սահմանած արժույթով, դրամը արտարժույթի փոխարկելու և այն ԶՖԳ Խմբի արտասահմանյան բանկային հաշիվների վրա փոխանցելու համար:  

ՀԱՐԿԱՅԻՆ, ՊԱՐԱՖԻՍԿԱԼ ԵՎ ՄԱՔՍԱՅԻՆ ԱՌԱՎԵԼՈՒԹՅՈՒՆՆԵՐ
6.1 ԶՖԳ-ն և ՊՐՈՊԱՐԿՈ-ն, նրանց ակտիվները, եկամուտները, գործունեությունը, գործողությունները և գործարքները Հայաստանի Հանրապետությունում ազատված են բոլոր տեսակի ուղղակի թե անուղղակի հարկերից և տուրքերից (այդ թվում ԱԱՀ), ցանկացած հարկադրումից, եկամուտների հարկումից, հարկային բեռից, լինի դա ազգային, տեղական, միջազգային թե տարածաշրջանային, Հայաստանի Հանրապետությունում իրենց ֆինանսական, ներդրումային և այլ գործողությունների առնչությամբ:

6.2 6.1 կետում վերը հիշատակված հարկերից ազատավելը կիրառվում է նաև.
ա) տոկոսների, միջնորդավճարների, հնարավոր վնասի հատուցումների, շահաբաժինների, որպես ընկերության ղեկավար ստացած վարձատրությւնների, ԶՖԳ Խմբի (պետական/մասնավոր միավորներին որպես օժանդակություն ցուցաբերած) մասնաբաժինների գոյացած կապիտալի աճի նկատմամբ, լինեն դրանք վարկեր կամ օժանդակության տեսքով  մասնակցություն կապիտալին (բաժնետերերի փոխարկելի պարտատոմսեր, բաժնետիրական ընթացիկ հաշիվներ, մասնակցության փոխատվություններ/ստորադաս փոխատվություններ) կամ տրված երաշխիքներ,
բ) ԱԱՀ-ի կամ նրա համարժեքի, մաքսատուրքերի, գործունեության և դրա համար անհրաժեշտ գույքի և ծառայությունների դիմաց ենթադրվող ուղղակի և անուղղակի հարկերի, այդ թվում` աշխատանքային պայմանագրերի և խորհրդատվական ծառայությունների առնչությամբ, 

գ) ԶՖԳ Խմբի գործունեության շրջանակում կնքված և իրականացված պայմանագրերից բխող հարկերի, տուրքերի առնչությամբ, 
դ) ԶՖԳ Խմբի Հայաստանի Հանրապետության ազգություն ռեզիդենտ չհամարվող աշխատակիցներին վճարած աշխատավարձերի և բոլոր տեսակի վարձահատուցումների նկատմամբ:

6.3 ԶՖԳ Խմբի օգտին կատարված իրական կամ անհատական պարտավորության կատարման երաշխիքները, ինչպես նաև ԶՖԳ Խմբի կողմից օգտագործված վարձակալական, լիզինգային պայմանագրերը, ձեռնարկության վարձակալությունը և անշարժ սեփականության օտարումը ազատված են հարկերից, տուրքերից, գրանցման հարկերից, հայկական իշխանություններին վճարվելիք միջնորդավճարներից, այդ թվում` անշարժ գույքի գրավադրման գրանցամատյանի հարկից:

6.4 ԶՖԳ Խմբին տոկոսներ, շահաբաժիններ, միջնորդավճարներ, հոնորարներ կամ ցանկացած այլ գումարներ վճարած ոչ մի ընկերություն կամ պետական/մասնավոր ձեռնարկություն չի կարող տուրքեր գանձել կամ պահումներ կատարել ԶՖԳ Խմբի հասանելիք գումարներից:

6.5 ԶՖԳ-ն և ՊՐՈՊԱՐԿՈ-ն ազատված են ֆիսկալ և պարաֆիսկալ հայտարարագրերի, ինչպես նաև հայկական կամ այլ իշխանությունների նկատմամբ փաստաթղթեր պահպանելու պարտավորություններից:
ՀՈԴՎԱԾ 7

ԶՖԳ ԽՄԲԻ ՏԵՂԱԿԱՆ ՆԵՐԿԱՅԱՑՈՒՑՉԱԿԱՆ ԳՐԱՍԵՆՅԱԿ- 
ԱՇԽԱՏԱԿԻՑՆԵՐԻ ԿԱՐԳԱՎԻՃԱԿ
7.1 ԶՖԳ Խմբի ներկայացուցչական գրասենյակ Հայաստանի Հանրապետությունում
ա) ԶՖԳ Խմբին թույլատրվում է ներկայացուցչական գրասենյակ (այսուհետ` «Ներկայացուցչական գրասենյակ») բացել Երևանում կամ Հայաստանի Հանրապետության ցանկացած վայրում սույն Համաձայնագրով սահմանված իր գործունեությունն իրականացնելու համար առանց որևէ ձևակերպման, այդ թվում` գրանցման, թույտվության ձեռքբերման, արտոնագրերի և վկայականների կամ այլ թույտվության:
բ) ԶՖԳ-ն և ՊՐՈՊԱՐԿՈ-ն ունեն համատեղ Ներկայացուցչական գրասենյակ: Այդուհանդերձ, ՊՐՈՊԱՐԿՈ-ն կարող է բացել առանձին Ներկայացուցչական գրասենյակ: 
գ) ԶՖԳ-ն և ՊՐՈՊԱՐԿՈ-ն, նրանց մասնաճյուղեր կամ ԶՖԳ Խմբի կողմից Հայաստանի Հանրապետությունում հիմնած որևէ կառույց ըստ սույն Համաձայնագրի կարող են գործել Ներկայացուցչական գրասենյակի միջոցով:
դ) Հայաստանը հնարավորության սահմաններում աջակցում է Ներկայացուցչական գրասենյակի բացումը և նրա գործունեություն` ըստ սույն Համաձայնագրի:
ե) ԶՖԳ Խմբի Ներկայացուցչական գրասենյակը Հայաստանի Հանրապետությունում ճշգրտում է այն ծրագրերը, որոնք կարող են իրականացվել ԶՖԳ Խմբի կողմից, զբաղվում դրանց առնչվող փաստաթղթերի նախապատրաստական աշխատանքներուվ և բանակցություններով, ինչպես նաև ծրագրերի իրականացման հսկողությամբ:
Ճշգրտվում է, սակայն, որ ԶՖԳ-ի և ՊՐՈՊԱՐԿՈ-ի միայն գլխամասային գրասենյակներն են ստանձնում և կրում պատասխանատվություն (1) ծրագրերի վարման ընթացակարգի, (2) դրանց գնահատման (3) ֆինանսավորման որոշումների, (4) ֆինանսական միջոցներ հատկացնելու, և (5) վարկերի մարման հսկողության համար:
Հետևապես, համաձայն վերոնշյալ Հոդված 4-ի դրույթների (Բանկային կանոնակարգ), Ներկայացուցչական գրասենյակի գործունեությունը չի ենթարկվում Հայաստանի Հանրապետությունում գործող առևտրային բանկերի կամ ֆինանսական հաստատությունների նկատմամբ կիրառվող օրենքներին կամ կանոնակարգումներին: Ներկայացուցչական գրասենյակ չունի մշտական հաստատության կարգավիճակ Հայաստանի Հանրապետությունում, ինչպես նաև հարկային կարգավորման նպատակով, ԶՖԳ-ն և ՊՐՈՊԱՐԿՈ-ն Հայաստանի Հանրապետությունում չեն դիտվում որպես մշտական հաստատություններ:
զ) Ներկայացուցչական գրասենյակն օգտվում է արտոնություններից և առավելություններից.
- ազատվում է մաքսատուրքերից, հարկերից և Ներկայացուցչական գրասենյակի գործունեության համար անհրաժեշտ միջոցների, ինչպես նաև այդ միջոցների, այդ թվում` ավտոմեքենաներ և նրանց հետագա արտահանում նորացման համար հարկեր/տուրքեր հավաքագրելու կամ վճարելու պարտավորությունից,
-ազատվում է Հայաստանի Հանրապետությունում Ներկայացուցչական գրասենյակի կողմից ձեռք բերած միջոցների և ավտոմեքենաների համար նախատեսված բոլոր տեսակի հարկերից, անհրաժեշտության դեպքում, նաև ավելացված արժեքի հարկից, 

- ԶՖԳ Խմբի կողմից իր աշխատակիցներին, ովքեր ազգությամբ հայ չեն կամ ոչ ռեզիդենտ են վճարվելիք աշխատավարձերից/պարգևատրումներից հարկեր, տուրքեր չեն գանձվում,
- Ներկայացուցչական գրասենյակը, նրա անշարժ սեփականությունը, դրամավարկային միւոցները, ֆոնդերը և ակտիվները` անկախ գտնվելու վայրից և սեփականության ձևից, օգտվում են օրենսդրական, դատական և վարչական ցանկացած ընթացակարգերից զերծ մնալու արտոնությունից` բացառությամբ Հայաստանի Հանրապետության գրավոր հրաժարման մասին ծանուցման ներքո պայմանով, որ անձեռնմխելիության հրաժարումը չպետք է տարածվի հարկադիր կատարման միջոցառումների վրա:
-  ԶՖԳ Խմբի աշխատասենյակները, փաստաթղթերը, արխիվները, կապի միջոցները, անկախ կրիչներից, ցանկացած այլ գույք կամ ակտիվ (կապիտալներ, եկամուտներ, շահաբաժիններ, կապիտալի աճ (հավելաճ), մասնաբաժին, պարտատոմսեր), անկախ գտնվելու վայրից և սեփականության ձևից, անձեռնմխելի են: ԶՖԳ Խումբը և նրա Ներկայացուցչական գրասենյակը օգտվում են օրենսդրական, դատական և վարչական ցանկացած ընթացակարգերից զերծ մնալու արտոնությունից, անկախ նրանից, թե որտեղ են դրանք գտնվում, ինչպես նաև  բռնագրավումից, առգրավումնից, հարկադիր կատարման կամ ցանկացած այլ միջամտությունից, որոնք իրականացվում են ԶՖԳ Խմբի կամ Ներկայացուցչական գրասենյակի նկատմամբ:  
- վարկային պայմանագրերից, սուբսիդիաներից կամ տրված երաշխիքներից գոյացած պարտքերը, պարտատոմսերը կամ այլ պարտավորությունները ենթակա չեն բռնագրավման, առգրավման, հարկադիր կատարման:

է) Հայաստանը պարտավորվում է չպետականացնել կամ չօտարել, չձեռնարկել ԶՖԳ Խմբի և նրա Ներկայացուցչական գրասենյակի սեփականության, ակտիվի կամ ֆոնդերի օգտագործումն անհնարին դարձնող կամ դրանք պետականացնող, սեփականազրկող միջոցներ: Պետական շահերից ելնելով նման միջոցներ ձեռնարկվելու դեպքում, ԶՖԳ Խմբին անմիջապես հատկացվում է համապատասխան փոխհատուցում ազատ փոխարկելի արտարժույթով: Ֆինանսական փոխհատուցման պայմանները սահմանվում են փոխադարձ պայմանագրով, Կողմերի ընդունած անկախ կերպով սահմանված շուկայական գնով:

7.2 ԶՖԳ Խմբի արտագնա աշխատակիցներ
ա) ԶՖԳ Խումբը սահմանում է Հայաստանի Հանրապետությունում իր Ներկայացուցչական գրասենյակի գործունեության համար անհրաժեշտ ազգությամբ ոչ հայ և Հայաստանի Հանրապետությունում ռեզիդենտ վիզաներ չունեցող (այսուհետ` արտագնա աշխատակիցներ) աշխատակիցների քանակը և մասնագիտական որակավորումը:

ԶՖԳ Խումբը է ստանձնում իր աշխատակիցների աշխատավարձերը, փոխհատուցումները, տրանսպորտային ծախսերը: Աշխատակիցներն օգտվում են սոցիալական ապահովագրության բժշկական և կենսաթոշակային ֆրանսիական համակարգից և հետևաբար նրանց նկատմամբ չի կիրառվում Հայաստանի Հանրապետությունում սահմանված կարգը: Մասնավորապես, ԶՖԳ Խումբը չի վճարում տեղացի գործատուների վճարած սոցվճարումները:

բ) Հայաստանն աջակցում է արտագնա աշխատակիցների մուտքը հայկական տարածք, ազատ տեղաշարժը և վերջիններիս և նրանց ընտանիքի անդամների, գործընկերների տարածքից դուրս գալու ընթացակարգերը:
գ) Իր տարածքում Հայաստանի Հանրապետությունն արտագնա աշխատակիցներին տրամադրում է հարկային և այլ արտոնություններ, որոնք դիվանագիտական առաքելությունների կամ միջազգային կազմակերպությունների հանդեպ կիրառվող արտոնություններից ոչ պակաս բարենպաստ են:

Մասնավորապես, արտագնա աշխատակիցների, նրանց ընտանիքի անդամների, գործընկերների նկատմամբ կիրառվում են հետևյալ արտոնությունները.

· բազմակի մուտքի-ելքի վիզաների, կեցության քարտերի տրամադրում Հայաստանի Հանրապետության տարածքում,
· ազատվում են անձնական իրերի (անձնական օգտագործման մեքենա, կեցաղային իրեր) համար նախատեսված մաքսատուրքերի և տուրքերի վճարումից,

· ազատվում են եկամտահարկից, Հայաստանի Հանրապետությունում ԶՖԳ Խմբի կողմից գործունեություն իրականացնելու առնչությամբ խրախուսման վճարումներից կամ նպաստներից գանձվող հարկերից,

· անձնական օգտագործման իրեր Հայաստանի Հանրապետությունում կամ Հայաստանի Հանրապետությունից դուրս տեղափոխելու թույտվության անհրաժեշտությունից,

· վիզայի վավերության ժամկետին հավասար Հայաստանի Հանրապետությունում աշխատելու թույլտվության անհրաժեշտությունից,

· այնպիսի օրենսդրական անձեռնմխելիության իրավունքի տրամադրում, ինչպիսին տրամադրվում է դիվանագիտական առաքելություններին կամ միջազգային կազմակերպությունների ներկայացուցիչներին:

     7.3 ԶՖԳ Խմբի տեղացի հայաստանյան աշխատակիցներ
Հայաստանի Հանրապետությունում իր գործունեության շրջանակներում, ԶՖԳ Խումբը կարող է Հայաստանի Հանրապետությունում աշխատանքի ընդունել Հայաստանի Հանրապետության քաղաքացիների կամ ռեզիդենտների` համաձայն ՀՀ աշխատանքային և սոցիալական ապահովության օրենսդրության:
Հոդված 7-ում սահմանված հարկերից ազատումը և արտոնությունները (ԶՖԳ Խմբի Տեղական ներկայացուցչական գրասենյակ – Աշխատակիցների կարգավիճակ) չեն տարածվում տեղացի աշխատակիցների վրա, բացառությամբ 7.2 կետի:
7.4 Ժամանակավոր առաքելություններ Հայաստանի Հանրապետությունում
Հայաստանի Հանրապետությունում գործունեություն իրականացնելու նպատակով ԶՖԳ Խումբը կարող է ժամանակավոր առաքելություններ գործուղել կամ նշանակել հավաքելու համար անհրաժեշտ տեղեկատվություն ծրագրերը նախապատրաստելու և իրականացնելու համար:

Հայաստանը սեղմ ժամկետներում ձեռնարկում է գործուղղված առաքելությունների Հայաստանի Հանրապետության տարածք մուտքի/ելքի անհրաժեշտ ընթացակարգերը:
Ինչ վերաբերում է ներգաղթի կարգավորմանը, ժամանակավոր գործուղված առաքելությունների անդամներն օգտվում են Հայաստանի Հասնրապետությունում գործող զարգացման միջազգային ֆինանսական հաստատությունների աշխատակիցների նկատմամբ սահմանված կանոնակարգից: 
Ժամանակավոր գործուղված առաքելությունների անդամները չեն օգտվում տեղում օտարերկրյա աշխատակիցների համար սահմանված արտոնություններից և անձեռնմխելիությունից: 

Սույն Համաձայնագրի 3-րդ հոդվածի դրույթներով սահմանված գործունեությունը (Հոդված 3-ԶՖԳ Խմբի լիազորված գործունեություն Հայաստանի Հանրապետությունում) հեշտացնելու նպատակով, Հայաստանի Հանրապետության պատկան իշխանություններին, պետական և վարչական մարմիններին, իրավաբանական և ֆիզիկական անձանց է փոխանցում անհրաժեշտ տեղեկատվություն սեղմ ժամկետներում Համաձայնագիրը լիարժեք իրականացնելու, այդ առումով օրենք, նորմատիվային ակտ ընդունելու, միջոցառումներ ձեռնարկելու և որոշումներ կայացնելու նպատակով: 

Համաձայնագիրն ուժի մեջ մտնելուց հետո ԶՖԳ-ին և ՊՐՈՊԱՐԿՈ-ին թույլատրվում է նաև այն ներկայացնել հայկական պետական իշխանություններին, պետական կառավարման մարմիններին լինի դա հղումով, կամ կրկնօրինակի միջոցով: Ավելին, ԶՖԳ Խմբի ֆինանսավորումների շահառուներին կամ պայմանավորվող կողմերին Համաձայնագրում ամրագրված իրավունքներից օգտվելու նպատակով, ԶՖԳ-ին և ՊՐՈՊԱՐԿՈ-ին թույլատրվում է վերջիններիս տրամադրել  սույն Համաձայնագրի պատճենը շահագրգիռ իշխանություններին այն ներկայացնելու համար:
Համաձայնագրի ուժի մեջ մտնելուց հետո, օրենքի ուժ ստացած օրենսդրական դրույթ, կանոնակարգում չի կարող սահմանափակել ԶՖԳ Խմբի իրավունքները և արտոնությունները: 

ՈՒԺԻ ՄԵՋ ՄՏՆԵԼԸ, ՏԵՎՈՂՈՒԹՅՈՒՆԸ, ՀՐԱԺԱՐՈՒՄԸ, ՓՈՓՈԽՈՒԹՅՈՒՆԸ
10.1 Ուժի մեջ մտնելը
Յուրաքանչյուր Կողմ պետք է մյուս Կողմին ծանուցի սույն Համաձայնագրի ուժի մեջ մտնելու համար անհրաժեշտ ներպետական ընթացակարգերի ավարտի մասին և սույն Համաձայնագիրը ուժի մեջ կմտնի վերջին ծանուցագիրը ստանալու ամսվա առաջին օրը: 
Համաձայնագիրն ուժի մեջ մտնելուց անմիջապես հետո, Հայաստանը ստանձնում է վերջինիս գրանցումը Միավորված ազգերի կազմակերպության Քարտուղարությունում` Միավորված ազգերի կազմակերպության կանոնադրության հոդված 102-ի համաձայն: Ֆրանսիան իրազեկվում է գրանցման մասին ՄԱԿ-ի Քարտուղարության հաստատումից հետո Միավորված ազգերի կազմակերպության գրանցահամարը ստանալուն պես: 
10.2 Համաձայնագրում փոփոխություններ
Կողմերը կարող են պայմանավորվել սույն Համաձայնագրում փոփոխություններ կատարելու մասին: Այդ փոփոխություններն ընդունվում են Կողմերի համաձայնությամբ, հանդիսանում են Համաձայնագրի բաղկացուցիչ մասը և ուժի մեջ մտնում Համաձայնագրի համար նախատեսված կարգով: 
10.3 Տարակարծությունների կարգավորում

Պայմանավորվող կողմերի միջև սույն Համաձայնագրի, դրան կից համաձայնագրերի մեկնաբանությանը կամ կիրարկմանը, կամ ԶՖԳ Խմբին, դրա Ներկայացուցչական գրասենյակին կան Հայաստանի և Ֆրանսիայի հարաբերություններին առնչվող այլ հարցերի շուրջ առաջացած տարաձայնությունները լուծվում են Կողմերի միջև բանակցությունների միջոցով: 
10.4 Տևողություն և լուծարում

Սույն Համաձայնագիրը կնքվում է անորոշ ժամկետով: Այն կարող է դադարեցվել Կողմերից յուրաքանչյուրի կողմից  իր մտադրության մասին մյուս կողմին դիվանագիտական ուղիներով ծանուցելու միջոցով` ծանուցումը ստանալու պահից 6 (վեց) ամիս անց: Սույն Համաձայնագրի  դադարեցումը չի ազդի ընթացիկ պայմանագրերի վրա ` կնքված վերջինիս վավերականության ժամանակ:
Կատարված է ........., .............թ.........................  ........-ին երկու (2) բնօրինակով, յուրաքանչյուրը` հայերեն,  ֆրանսերեն և անգլերեն լեզուներով, ընդ որում բոլոր տեքստերն էլ հավասարազոր են: 

